
-------------- 2018 թվականի N------Ն

ԴԱՇՏԱՅԻՆ ՊԱՅՄԱՆՆԵՐՈՒՄ ԿԱՄ ՏԵՂԱՓՈԽՄԱՆ (ՏԵՂԱՇԱՐԺՄԱՆ) ԲՆՈՒՅԹ ԿՐՈՂ ԱՇԽԱՏԱՆՔՆԵՐՈՒՄ ԱՇԽԱՏՈՂՆԵՐԻ ԿՈՂՄԻՑ ԿԱՏԱՐՎՈՂ ԼՐԱՑՈՒՑԻՉ ԾԱԽՍԵՐԻ ԳՈՒՄԱՐԻ ՀԱՏՈՒՑՄԱՆ ՆՎԱԶԱԳՈՒՅՆ ՈՒ ԱՌԱՎԵԼԱԳՈՒՅՆ ՉԱՓՆ ՈՒ ՎՃԱՐՄԱՆ ԿԱՐԳԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 29-Ի N 2335-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒՆԻՍԻ 8-Ի N 711-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հիմք ընդունելով Հայաստանի Հանրապետության աշխատանքային օրենսգրքի 205-րդ հոդվածի 2-րդ պարբերության պահանջը, ինչպես նաև «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածի 1-ին և 3-րդ մասերի, Հայաստանի Հանրապետության աշխատանքային օրենսգրքի 209-րդ հոդվածի 2-րդ մասի, Հայաստանի Հանրապետության հարկային օրենսգրքի 111-րդ հոդվածի 2-րդ մասի պահանջները՝ Կառավարությունը որոշում է.

1. Սահմանել`

1) դաշտային պայմաններում կամ տեղափոխման (տեղաշարժման) բնույթ կրող աշխատանքներում աշխատողների կողմից կատարվող լրացուցիչ ծախսերի գումարի հատուցման նվազագույն չափը համապատասխանում է Հայաստանի Հանրապետության կառավարության 2005 թվականի դեկտեմբերի 29-ի N 2335-Ն որոշման N 2 հավելվածով Հայաստանի Հանրապետության տարածքում և Արցախի Հանրապետություն գործուղվող աշխատողների օրապահիկի համար հաստատված չափին, իսկ այն դեպքում, երբ տեղափոխման (տեղաշարժման) բնույթ կրող աշխատանքներն իրականացվում են Հայաստանի Հանրապետության տարածքից դուրս (բացառությամբ Արցախի Հանրապետության), աշխատողների կողմից կատարվող լրացուցիչ ծախսերի գումարի հատուցման նվազագույն չափը համապատասխանում է Հայաստանի Հանրապետության Կառավարության 2005 թվականի դեկտեմբերի 29-ի N 2335-Ն որոշման N 2 հավելվածով օտարերկրյա պետություններ գործուղվող աշխատողների օրապահիկի համար հաստատված չափին: Պետական և համայնքների բյուջեներից ֆինանսավորման դեպքում այն համարվում է նաև առավելագույն չափ.

2) դաշտային պայմաններում կամ տեղափոխման (տեղաշարժման) բնույթ կրող աշխատանքներում աշխատողների կողմից կատարվող լրացուցիչ ծախսերի հատուցման գումարի վճարման կարգը` համաձայն հավելվածի.

3) դաշտային կամ տեղափոխման (տեղաշարժման) աշխատանքների մեկնող աշխատողներին գործատուի կողմից (նաև պետական և համայնքների բյուջեներից ֆինանսավորման դեպքում) տրանսպորտային միջոց, ճամբարային վրան կամ անվճար գիշերելու վայր չտրամադրվելու դեպքում, հատուցվում են նաև աշխատողի կողմից կատարվող տրանսպորտային և գիշերավարձի ծախսերը` Հայաստանի Հանրապետության Կառավարության 2005 թվականի դեկտեմբերի 29-ի N 2335-Ն որոշմամբ հաստատված կարգով և չափերով: 

2. Հայաստանի Հանրապետության Կառավարության 2005 թվականի դեկտեմբերի 29-ի «Գործուղման մեկնած աշխատողների գործուղման ծախսերի հատուցման համար կատարվող վճարումների նվազագույն և առավելագույն չափերն ու վճարման, օտարերկրյա պետություններ ուսման կամ ծառայության գործուղված Հայաստանի Հանրապետության պաշտպանության նախարարության համակարգի զինծառայողի և նրա ընտանիքի անդամների, օտարերկրյա պետությունում գործող դիվանագիտական ծառայության մարմին ծառայության մեկնող դիվանագետի և նրա ընտանիքի անդամների` Հայաստանի Հանրապետությունից օտարերկրյա պետություն մեկնելու կամ օտարերկրյա պետությունից Հայաստանի Հանրապետություն վերադառնալու տրանսպորտային ծախսերի, ինչպես նաև օտարերկրյա պետությունում բնակելի տարածության վարձակալության համար դրամական փոխհատուցման կարգերն ու չափերը հաստատելու մասին» N 2335-Ն որոշման N 1 հավելվածի 7-րդ կետը լրացնել հետևյալ բովանդակությամբ նոր պարբերությունով.

«Այն դեպքում, երբ գործատուի անհատական իրավական ակտի համաձայն՝ աշխատողը մեկ օրվա ընթացքում գտնվում է մեկից ավելի երկրում (քաղաքում), ապա օրապահիկը վճարվում է այն երկրի (քաղաքի) օրապահիկի չափով, որն ավելի բարձր է:»: 
3. Հայաստանի Հանրապետության Կառավարության 2017 թվականի հունիսի 8-ի «Առանց փաստաթղթերով հիմնավորման համախառն եկամտից նվազեցվող օրապահիկի, ինչպես նաև դաշտային պայմաններում և տեղափոխման (տեղաշարժման) աշխատանքների կատարման դեպքում տրվող հատուցման գումարների չափերը սահմանելու մասին» N 711-Ն որոշման 1-ին կետի 3-րդ ենթակետը շարադրել հետևյալ խմբագրությամբ.

«3) Հայաստանի Հանրապետության և Արցախի Հանրապետության տարածքում դաշտային պայմաններում կամ տեղափոխման (տեղաշարժման) աշխատանքներում աշխատողների կողմից կատարվող ծախսերը (բացառությամբ տրանսպորտային և գիշերավարձի ծախսերի)` դաշտային պայմաններում կամ տեղափոխման (տեղաշարժման) աշխատանքների կատարման յուրաքանչյուր օրացուցային օրվա համար 12 հազ. դրամը չգերազանցող գումարի չափով: Այն դեպքում, երբ տեղափոխման (տեղաշարժման) բնույթ կրող աշխատանքներն իրականացվում են Հայաստանի Հանրապետության տարածքից դուրս (բացառությամբ Արցախի Հանրապետության), տեղափոխման (տեղաշարժման) աշխատանքների կատարման յուրաքանչյուր օրացուցային օրվա համար 30 հազ. դրամը չգերազանցող գումարի չափով, իսկ Հայաստանի Հանրապետության Կառավարության 2005 թվականի դեկտեմբերի 29-ի N 2335-Ն որոշման N 2 հավելվածով օրապահիկի ծախսի չափ սահմանված լինելու դեպքում՝ այդ գումարը չգերազանցող գումարի չափով: Ընդ որում, եթե աշխատողը մեկ օրվա ընթացքում գտնվում է մեկից ավելի երկրում (քաղաքում), ապա նվազեցումը կատարվում է այն երկրի (քաղաքի) օրապահիկի չափով, որն ավելի բարձր է.»: 

    
4. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը: 
Հավելված 
Կառավարության 2018 թվականի
 _____ N ____-Ն որոշման
Կ Ա Ր Գ

ԴԱՇՏԱՅԻՆ ՊԱՅՄԱՆՆԵՐՈՒՄ ԿԱՄ ՏԵՂԱՓՈԽՄԱՆ (ՏԵՂԱՇԱՐԺՄԱՆ) ԲՆՈՒՅԹ ԿՐՈՂ ԱՇԽԱՏԱՆՔՆԵՐՈՒՄ ԱՇԽԱՏՈՂՆԵՐԻ ԿՈՂՄԻՑ ԿԱՏԱՐՎՈՂ ԼՐԱՑՈՒՑԻՉ ԾԱԽՍԵՐԻ ՀԱՏՈՒՑՄԱՆ ԳՈՒՄԱՐԻ ՎՃԱՐՄԱՆ
1. Սույն կարգով կարգավորվում են դաշտային պայմաններում կամ տեղափոխման (տեղաշարժման) բնույթ կրող աշխատանքներում աշխատողների կողմից կատարվող լրացուցիչ ծախսերի հատուցման (այսուհետ` հատուցում) գումարի վճարման հետ կապված հարաբերությունները:

2. Սույն կարգի իմաստով`

1) դաշտային պայմաններում կատարվող աշխատանքներ են համարվում Հայաստանի Հանրապետության տարածքում հիմնական աշխատանքի վայրից դուրս որոշակի` մինչև վեց ամիս ժամկետով կատարվող երկրաբանահետախուզական կամ սեյսմաբանական կամ տեղագրագեոդեզիական կամ նախագծահետազոտական կամ արտակարգ իրավիճակների վերացման և մոնիթորինգի աշխատանքները կամ հնագիտական կամ հիգիենիկ կամ  համաճարակաբանական կամ կենդանամակաբուծաբանական կամ միջատաբանական կամ գյուղատնտեսական կամ բնապահպանական հետազոտությունը կամ պատմության կամ մշակույթի անշարժ հուշարձանների վիճակի մասնագիտական ուսումնասիրությունն ու հետազոտությունը կամ հնագիտական պեղումները կամ գիտական արշավները, ինչպես նաև այլ աշխատանքները, եթե դրանք իրականացվում են աշխատավայրերի ու կենցաղի համար ոչ հարմար պայմաններում, ժամանակավորապես տեղակայված են բնակավայրերից դուրս,

2) տեղափոխման (տեղաշարժման) բնույթի աշխատանքներ են համարվում Հայաստանի Հանրապետության տարածքում հիմնական աշխատանքի վայրից դուրս աշխատողների աշխատավայրերի հաճախակի վերատեղաբաշխմամբ կատարվող էներգետիկայի կամ կապի կամ ճանապարհաշինության կամ խմելու կամ ոռոգման ջրի համակարգերի սպասարկման աշխատանքները, ինչպես նաև Հայաստանի Հանրապետության տարածքում և Հայաստանի Հանրապետության տարածքից դուրս` մշտապես ճանապարհին կատարվող ավտոմոբիլային կամ երկաթուղային տրանսպորտի սպասարկման այն աշխատանքները, որոնց տևողությունը գերազանցում է 12 ժամը, և փոխվում է այն օրացուցային օրը, որի ընթացքում հիմնական աշխատավայրից կատարվել է մեկնումը:

3. Աշխատողները դաշտային կամ տեղափոխման (տեղաշարժման) բնույթ կրող աշխատանքների են մեկնում` համաձայն գործատուի ընդունած անհատական իրավական ակտի:

4. Դաշտային կամ տեղափոխման (տեղաշարժման) աշխատանքների կատարման դեպքում հատուցման գումարը վճարվում է սույն կարգի 2-րդ կետով սահմանված աշխատանքներում ընդգրկված աշխատողներին` գործատուի կողմից հաստատված աշխատանքային ծրագրով նախատեսված առաջադրանքների կատարման համար աշխատողի կողմից կատարվող լրացուցիչ ծախսերը հատուցելու նպատակով:

5. Հատուցման գումարը վճարվում է դաշտային կամ տեղափոխման (տեղաշարժման) աշխատանքների մեկնելուց առնվազն մեկ օր առաջ` մեկնելու օրվանից մինչև հիմնական աշխատանքի վայրը վերադառնալու բոլոր օրացուցային օրերի համար:

6. Այն դեպքում, երբ գործատուի անհատական իրավական ակտի համաձայն՝ տեղափոխման (տեղաշարժման) բնույթ կրող աշխատանքներում աշխատողը մեկ օրվա ընթացքում գտնվում է մեկից ավելի երկրում (քաղաքում), ապա հատուցման գումարը վճարվում է այն երկրի (քաղաքի) օրապահիկի չափով, որն ավելի բարձր է:

7. Հայաստանի Հանրապետության տարածքից դուրս (բացառությամբ Արցախի Հանրապետության) տեղափոխման (տեղաշարժման) բնույթ կրող աշխատանքների կատարման դեպքում աշխատողներին տրվող հատուցման գումարի հաշվարկները կատարվում են տեղափոխման (տեղաշարժման) բնույթ կրող աշխատանքների մեկնելու մասին գործատուի ընդունած անհատական իրավական ակտն ընդունելու օրը, իսկ վերջնահաշվարկը՝ տեղափոխման (տեղաշարժման) բնույթ կրող աշխատանքներից  հիմնական աշխատանքի վայր վերադառնալուց հետո տասն աշխատանքային օրվա ընթացքում՝ Հայաստանի Հանրապետության Կառավարության 2005 թվականի դեկտեմբերի 29-ի N 2335-Ն որոշմամբ սահմանված կարգով: 
8. Դաշտային կամ տեղափոխման (տեղաշարժման) աշխատանքների մեկնած աշխատողի ժամանակավոր անաշխատունակության դեպքում աշխատողը, համաձայն գործատուի ընդունած անհատական իրավական ակտի, հետ է կանչվում դաշտային կամ տեղափոխման (տեղաշարժման) աշխատանքներից, և աշխատողին ընդհանուր հիմունքներով վճարվում է ժամանակավոր անաշխատունակության նպաստ:

 
9. Դաշտային կամ տեղափոխման (տեղաշարժման) աշխատանքներից ժամանակավոր անաշխատունակության, ինչպես նաև այլ դեպքերում սահմանված կարգով աշխատողին հետ կանչելու դեպքում` չաշխատած օրերի համար վճարված լրացուցիչ ծախսերի հատուցման գումարը չաշխատած օրերին համամասնորեն հետ է գանձվում հիմնական աշխատանքի վայրը վերադառնալուց հետո 5 աշխատանքային օրվա ընթացքում:

ՀԻՄՆԱՎՈՐՈՒՄ

«ԴԱՇՏԱՅԻՆ ՊԱՅՄԱՆՆԵՐՈՒՄ ԿԱՄ ՏԵՂԱՓՈԽՄԱՆ (ՏԵՂԱՇԱՐԺՄԱՆ) ԲՆՈՒՅԹ ԿՐՈՂ ԱՇԽԱՏԱՆՔՆԵՐՈՒՄ ԱՇԽԱՏՈՂՆԵՐԻ ԿՈՂՄԻՑ ԿԱՏԱՐՎՈՂ ԼՐԱՑՈՒՑԻՉ ԾԱԽՍԵՐԻ ԳՈՒՄԱՐԻ ՀԱՏՈՒՑՄԱՆ ՆՎԱԶԱԳՈՒՅՆ ՈՒ ԱՌԱՎԵԼԱԳՈՒՅՆ ՉԱՓՆ ՈՒ ՎՃԱՐՄԱՆ ԿԱՐԳԸ ՍԱՀՄԱՆԵԼՈՒ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 29-Ի N 2335-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒՆԻՍԻ 8-Ի N 711-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»
 ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
1. Անհրաժեշտությունը
«Դաշտային պայմաններում կամ տեղափոխման (տեղաշարժման) բնույթ կրող աշխատանքներում աշխատողների կողմից կատարվող լրացուցիչ ծախսերի գումարի հատուցման նվազագույն ու առավելագույն չափն ու վճարման կարգը սահմանելու և  Հայաստանի Հանրապետության Կառավարության 2005 թվականի դեկտեմբերի 29-ի N 2335-Ն որոշման մեջ լրացում կատարելու և  Հայաստանի Հանրապետության Կառավարության 2017 թվականի հունիսի 8-ի N 711-Ն որոշման մեջ լրացում և փոփոխություն կատարելու մասին» Կառավարության որոշման նախագծի մշակումը բխում է ՀՀ աշխատանքային օրենսգրքի (այսուհետ՝ Օրենսգիրք) 205-րդ հոդվածով սահմանված՝ դաշտային պայմաններում կամ տեղափոխման բնույթ կրող աշխատանքներում աշխատողների կողմից կատարվող լրացուցիչ ծախսերի հատուցման համար իրավական կարգավորումներ սահմանելու, ինչպես նաև Կառավարության 2005թ. դեկտեմբերի 29-ի N 2335-Ն և 2017թ. հունիսի 8-ի N 711-Ն որոշումներով չկարգավորված որոշ խնդիրների իրավական լուծումներ տալու անհրաժեշտությունից:

2. Ընթացիկ իրավիճակը և տվյալ բնագավառում իրականացվող քաղաքականությունը 

 
Կառավարության 2018թ. հունիսի 1-ի N 613-Ն որոշմամբ (1-ին կետի 41-րդ ենթակետ) ուժը կորցրած է ճանաչվել Կառավարության 2007թ. մայիսի 3-ի N 542-Ն որոշումը և 2018թ. հունիսի 23-ից դաշտային պայմաններում կամ տեղափոխման (տեղաշարժման) բնույթ կրող աշխատանքներում աշխատողների կողմից կատարվող լրացուցիչ ծախսերի գումարի հատուցման չափեր ու վճարման կարգ գոյություն չունի:


Միաժամանակ, Կառավարության 2005թ. դեկտեմբերի 29-ի N 2335-Ն և 2017թ. հունիսի 8-ի N 711-Ն որոշումներում առկա են որոշ խնդիրներ, որոնց ևս նախագծով լուծումներ են առաջարկվում: Մասնավորապես առաջարկվում է կարգավորումներ նախատեսել՝ 
1) ՀՀ տարածքից դուրս տեղափոխման (տեղաշարժման) բնույթ կրող աշխատանքներ իրականացնող աշխատողների կողմից կատարվող լրացուցիչ ծախսերի գումարի հատուցման նվազագույն չափերի վերաբերյալ.

2) գործուղման օրապահիկի վճարում, իսկ տեղափոխման աշխատանքների դեպքում՝ աշխատողների կողմից կատարվող լրացուցիչ ծախսերի հատուցում այն դեպքերի համար, երբ աշխատողը գործուղման կամ տեղափոխման (տեղաշարժման) բնույթ կրող աշխատանքներ իրականացնելիս  մեկ օրվա ընթացքում գտնվում է մեկից ավելի երկրում. 
3) Հայաստանի Հանրապետության տարածքից դուրս (բացառությամբ Արցախի Հանրապետության) դաշտային պայմաններում և տեղափոխման աշխատանքների կատարման դեպքում աշխատողների կողմից կատարվող լրացուցիչ ծախսերի գումարը հարկ վճարողի համախառն եկամտից նվազեցվող ծախս համարելու վերաբերյալ:

3. Կարգավորման նպատակը և բնույթը

Հարկ է նկատել, որ Կառավարության 2007թ. մայիսի 3-ի N 542-Ն որոշումը (ուժը կորցրած է ճանաչվել Կառավարության 2018թ. հունիսի 1-ի N 613-Ն որոշմամբ) ընդունվել էր Օրենսգրքի 205-րդ հոդվածի համաձայն, որով սահմանված է, որ այն աշխատողներին, որոնց աշխատանքը կատարվում է դաշտային պայմաններում կամ կրում է տեղափոխման (տեղաշարժման) բնույթ, հատուցվում են նրանց կատարած լրացուցիչ ծախսերը` աշխատանքի պայմաններով կամ բնույթով պայմանավորված:

Օրենսգրքի վկայակոչված հոդվածով միաժամանակ սահմանված է, որ այդ հատուցումների նվազագույն չափը և կարգը սահմանում է Հայաստանի Հանրապետության կառավարությունը: Պետական կամ համայնքի բյուջեների միջոցներից հատուցումների դեպքում Հայաստանի Հանրապետության կառավարությունը սահմանում է նաև հատուցման առավելագույն չափը:

Այսինքն, վերոնշյալ աշխատանքները ենթադրում են աշխատանքի առանձին պայմանների առկայություն և դրանց բնույթով պայմանավորված՝ լրացուցիչ ծախսերի կատարում, որին վերաբերող հարաբերությունները ներկայումս մնում են չկարգավորված:

Աշխատողների կողմից կատարվող աշխատանքները տարաբնույթ են: Կան աշխատանքներ և մասնագիտություններ, որոնք չեն կարող մշտապես իրականացվել կոնկրետ տարածքում կամ հստակ սահմանված աշխատավայրում: Որպես այդպիսիք առանձնացվում են դաշտային պայմաններում կատարվող կամ տեղափոխման (տեղաշարժման) բնույթի աշխատանքները: Նշված աշխատանքներում հիմնականում բացակայում են կենցաղի համար հարմար պայմանները: Բացի այդ, այդպիսի աշխատանքների դեպքում աշխատանքի ավարտից հետո սովորաբար հնարավոր չի լինում վերադառնալ հարմարավետ կացարան, տուն և սովորական կենցաղին: Նման աշխատանքներ կատարողների համար, ովքեր տևական ժամանակով իրենց տնից հեռու են գտնվում, անհրաժեշտ է գիշերելու տեղ, սնունդ, ինչպես նաև ամենօրյա պահանջմունքների բավարարում: 


Դաշտային պայմանների հասկացությունը հնարավոր է նախանշել հետևյալ չափանիշներից ելնելով՝ 

1.  Դրանք իրականացվում են աշխատողների մշտական բնակության վայրից դուրս.

2. Այդպիսի աշխատանքների տևողությունը դաշտային սեզոնն է, օրինակ երկրաբանների համար մինչև կես տարին.

3. Աշխատանքային և կենցաղային պայմանները նախապես սահմանված չեն: 

4. Այդ աշխատանքներին բնորոշ են աշխատողների ուղևորությունները ծառայողական գործերով, որոնք ըստ էության չի կարելի համարել գործուղում աշխատանքային իրավունքի տեսակետից:  

Տեղափոխման (տեղաշարժման) բնույթի աշխատանքները նույնպես տարբերվում են աշխատանքի նորմալ պայմաններից: Այդ աշխատանքներում ընդգրկված աշխատողների աշխատանքը նույնպես կապված է մշտական ծառայողական ուղևորությունների հետ: Տեղափոխման (տեղաշարժման) բնույթի աշխատանքները մասնավորապես այն աշխատանքներն են, որոնց դեպքում աշխատողները հաճախ հեռանում են հիմնական աշխատանքի վայրից աշխատանքային պարտականությունների կատարման համար: Այսինքն, դրանք այն աշխատանքներն են, որոնք բնորոշվում են աշխատողի կողմից որոշակի աշխատանքները կատարելու համար մեկ աշխարհագրական կետից մյուս կետ տեղափոխվելու անհրաժեշտությամբ: Այս պարագայում աշխատողները չունեն մեկ մշտական, հաստատուն աշխատանքի վայր և ոչ միշտ ունեն հնարավորություն վերադառնալու իրենց բնակության վայր:
Տեղաշարժման (տեղափոխման) բնույթի աշխատանքների դեպքում ևս աշխատողներից պահանջվում է լրացուցիչ ծախսերի կատարում՝ մասնագիտության յուրահատկությամբ պայմանավորված: Մասնավորապես, այդ աշխատանքների դեպքում նույնպես պահանջվում են մեկնելու, բնակության վայրի, սննդի և այլ ծախսերի կատարում: 

Թվարկված աշխատանքների կատարման պարագայում գործատուն ինչ-որ կերպ պետք է փոխհատուցի այդ ծախսերը և անհարմարությունները: Սույն նախագիծն ուղղված է նշված հարաբերությունները կարգավորելուն:

Միաժամանակ տեղափոխման (տեղաշարժման) բնույթի աշխատանքներն անհրաժեշտ է տարանջատել գործուղումից: Գործուղումը գործատուի կամ նրա ներկայացուցչի կողմից աշխատողի աշխատանքի հիմնական վայրից (քաղաք, գյուղ) դուրս որոշակի ժամկետով այլ վայրում աշխատանք կատարելու հանձնարարություն է: Իսկ այն աշխատողների աշխատանքը, որոնց մշտական աշխատանքն իրականացվում է ճանապարհին կամ կրում է տեղափոխման (տեղաշարժման) բնույթ չի համարվում գործուղում: Այսինքն, այդ աշխատանքները ենթադրում են աշխատանքների իրականացում կազմակերպության գտնվելու վայրից էական հեռավորության վրա գտնվող տարածքում:


Նախագծի հավելվածով հաստատվող կարգի 2-րդ կետի 1-ին ենթակետում նշված է, որ Նախագծի հավելվածով հաստատվող կարգի իմաստով դաշտային պայմաններում կատարվող աշխատանքներ են համարվում Հայաստանի Հանրապետության տարածքում հիմնական աշխատանքի վայրից դուրս որոշակի՝ մինչև վեց ամիս ժամկետով կատարվող երկրաբանահետախուզական կամ սեյսմաբանական կամ տեղագրագեոդեզիական կամ նախագծահետազոտական կամ արտակարգ իրավիճակների վերացման և մոնիթորինգի աշխատանքները կամ հնագիտական կամ համաճարակաբանական կամ գյուղատնտեսական կամ բնապահպանական հետազոտությունը կամ պատմության և մշակույթի անշարժ հուշարձանների վիճակի մասնագիտական ուսումնասիրությունն ու հետազոտությունը կամ հնագիտական պեղումները կամ գիտական արշավները, եթե դրանք իրականացվում են աշխատավայրերի ու կենցաղի համար ոչ հարմար պայմաններում, ժամանակավորապես տեղակայված են բնակավայրերից դուրս:


Դաշտային պայմաններում կատարվող աշխատանքի բնորոշման համար նախանշվում է, որ այդ աշխատանքները կատարվում են հիմնական աշխատանքի վայրից դուրս, մինչև վեց ամիս ժամկետով: Մինչև վեց ամիս ժամկետ նախատեսվել է՝ ելնելով այն հանգամանքից, որ վերևում թվարկված աշխատանքները հիմնականում սեզոնների հետ կապված աշխատանքներ են և այս պարագայում դիտարկվել է կես տարվա ժամանակահատվածը՝ ելնելով այն հիմնավորումից, որ եթե այդ աշխատանքները կատարվում են արդեն կես տարուց երկար տևողությամբ ժամանակահատվածում, ապա ստացվում է այնպես, որ նշված աշխատանքը աշխատողի համար դառնում է արդեն հիմնական աշխատանքի վայրում կատարվող աշխատանք և այդ պարագայում գործատուի վրա լրացուցիչ ծախսերի հատուցման բեռ դնելը դիտվում է ոչ նպատակահարմար: 
Նախագծի հավելվածով հաստատվող կարգի 2-րդ կետի 2-րդ ենթակետով սահմանվում է, որ Նախագծի հավելվածով հաստատվող կարգի իմաստով տեղափոխման (տեղաշարժման) բնույթի աշխատանքներ են համարվում Հայաստանի Հանրապետության տարածքում հիմնական աշխատանքի վայրից դուրս աշխատողների աշխատավայրերի հաճախակի վերատեղաբաշխմամբ կատարվող էներգետիկայի, կապի, ճանապարհաշինության, խմելու և ոռոգման ջրի համակարգերի սպասարկման աշխատանքները, ինչպես նաև Հայաստանի Հանրապետության տարածքում և Հայաստանի Հանրապետության տարածքից դուրս` մշտապես ճանապարհին կատարվող ավտոմոբիլային, երկաթուղային տրանսպորտի սպասարկման այն աշխատանքները, որոնց տևողությունը գերազանցում է 12 ժամը, և փոխվում է այն օրացուցային օրը, որի ընթացքում հիմնական աշխատավայրից կատարվել է մեկնումը:

Տեղափոխման (տեղաշարժման) բնույթի աշխատանքների շարքում թվարկվում են նաև Հայաստանի Հանրապետության տարածքում և Հայաստանի Հանրապետության տարածքից դուրս` մշտապես ճանապարհին կատարվող ավտոմոբիլային, երկաթուղային տրանսպորտի սպասարկման այն աշխատանքները, որոնց տևողությունը գերազանցում է 12 ժամը, և փոխվում է այն օրացուցային օրը, որի ընթացքում հիմնական աշխատավայրից կատարվել է մեկնումը: Այսինքն, այդ աշխատանքների բնորոշման համար նախանշվում է, որ այդ աշխատանքների տևողությունը գերազանցում է 12 ժամը և փոխվում է այն օրացուցային օրը, որի ընթացքում հիմնական աշխատավայրից կատարվել է մեկնումը: 

Նշված բնորոշող սահմանափակումները տրվել են ելնելով այն հանգամանքից, որպեսզի թվարկված կետին համապատասխանող մնացյալ այլ աշխատանքները չդիտարկվեն որպես տեղափոխման (տեղաշարժման) բնույթի աշխատանք և գործատուն ստիպված չլինի այդ դեպքերում ևս վճարել լրացուցիչ ծախսերի հատուցումներ: Օրինակ, եթե վերոնշյալ սահմանափակումը չդրվի, ապա կստացվի այնպես, որ բոլոր առաքիչների աշխատանքը ևս կհամարվի տեղափոխման (տեղաշարժման) բնույթի աշխատանք և գործատուն ստիպված կլինի կատարել լրացուցիչ ծախսերի հատուցում: Այսինքն, աշխատանքն իր բնույթով հնարավոր է համընկնի վերոնշյալ կետում թվարկված աշխատանքներին, սակայն, եթե դրա տևողությունը չգերազանցի 12 ժամը, և չփոխվի այն օրացուցային օրը, որի ընթացքում հիմնական աշխատավայրից կատարվել է մեկնումը, ապա այդ աշխատանքները Նախագծի հավելվածով հաստատվող կարգի իմաստով չեն կարող համարվել տեղափոխման (տեղաշարժման) բնույթի աշխատանք և գործատուն այս պարագայում պարտավորված չի լինի այդ աշխատանքներում աշխատողների կողմից կատարվող լրացուցիչ ծախսերի հատուցման գումարներ վճարելու:
Այս իմաստով, հարկ է նկատել նաև, որ ՀՀ կառավարության 2007 թվականի փետրվարի 1-ի «Առողջապահական, հոգաբարձության (խնամակալության), մանկական դաստիարակչական, էներգամատակարարման, գազամատակարարման, ջերմամատակարարման, կապի և աշխատանքի այլ առանձնահատուկ բնույթ ունեցող բնագավառների աշխատողների աշխատանքի և հանգստի ռեժիմի առանձնահատկությունները սահմանելու մասին» N 201-Ն որոշման 6-րդ հավելվածով սահմանված ընդհանուր օգտագործման տրանսպորտային միջոցների վարորդների աշխատանքի և հանգստի ռեժիմի առանձնահատկություններում վարորդների աշխատաժամանակի ամենօրյա աշխատանքի տևողությունը առանձին դեպքերում սահմանված է մինչև 12 ժամ: 
Ելնելով վերոգրյալից՝ Նախագծով առաջարկվում է սահմանել դաշտային պայմաններում կամ տեղափոխման (տեղաշարժման) բնույթ կրող աշխատանքներում աշխատողների կողմից կատարվող լրացուցիչ ծախսերի գումարի հատուցման նվազագույն ու առավելագույն չափն ու վճարման կարգը՝ հիմք ընդունելով Աշխատանքային օրենսգրքի 205-րդ հոդվածի 2-րդ մասի պահանջը՝ ելնելով Կառավարության 2007թ. մայիսի 3-ի N 542-Ն որոշմամբ նախկինում սահմանված կարգավորումներից:

Հաշվի առնելով, որ նախկինում գործող 2007թ. մայիսի 3-ի N 542-Ն որոշման մեջ դաշտային պայմաններում կատարվող աշխատանքների տեսակներն ու սահմանումները, տեղափոխման (տեղաշարժման) բնույթի աշխատանքների տեսակներն ու սահմանումները նախանշվել էին՝ ելնելով ոլորտային նախարարությունների առաջարկություններից և համապատասխան նախարարությունների ներկայացուցիչներից ձևավորված աշխատանքային խմբում անցկացված քննարկումներից, ինչպես նաև այն հանգամանքը, որ Կառավարության 2007թ. մայիսի 3-ի N 542-Ն որոշման գործողության ժամկետում նշված աշխատանքների տեսակների և սահմանումների հետ կապված պրակտիկայում խնդիրներ չեն առաջացել՝ Նախագծում տեղայնացվում են Կառավարության 2007թ. մայիսի 3-ի N 542-Ն որոշմամբ ամրագրված նույն կարգավորումները:  

Վերոգրյալից բացի՝ Նախագծով առաջարկվում է նաև գործուղման ժամանակ, ինչպես նաև ՀՀ տարածքից դուրս (բացառությամբ Արցախի Հանրապետության) տեղափոխման (տեղաշարժման) բնույթ կրող աշխատանքներ իրականացնելիս մեկ օրվա ընթացքում մեկից ավելի երկրում գտնվելու դեպքում աշխատողին օրապահիկը (լրացուցիչ ծախսերի հատուցումը) վճարելիս հիմք ընդունել այն երկրի (քաղաքի) օրապահիկի չափը, որն ավելի բարձր է: 
ՀՀ տարածքից դուրս (բացառությամբ Արցախի Հանրապետության) դաշտային պայմաններում և տեղափոխման աշխատանքների կատարման դեպքում հարկ վճարողի համախառն եկամտից նվազեցվող՝ աշխատողների կողմից կատարվող լրացուցիչ ծախսերի գումարի չափը նախատեսվում է ՀՀ Կառավարության 2005թ. դեկտեմբերի 29-ի N 2335-Ն որոշման N 2 հավելվածով նախատեսված օրապահիկի չափով:
4. Ակնկալվող արդյունքը
Նախագծի ընդունմամբ ակնկալվում է սահմանել՝

· դաշտային պայմաններում կամ տեղափոխման (տեղաշարժման) բնույթ կրող աշխատանքներում աշխատողների կողմից կատարվող լրացուցիչ ծախսերի գումարի հատուցման նվազագույն և առավելագույն չափերը, ինչպես նաև համապատասխան կարգավորումներ նախատեսել դրանց վճարման վերաբերյալ,
· գործուղման ժամանակ մեկ օրվա ընթացքում մեկից ավելի երկրում գտնվելու դեպքում աշխատողին օրապահիկը (լրացուցիչ ծախսերի հատուցումը) վճարելու չափը, 
· ՀՀ տարածքից դուրս (բացառությամբ Արցախի Հանրապետության) դաշտային պայմաններում և տեղափոխման աշխատանքների կատարման դեպքում հարկ վճարողի համախառն եկամտից նվազեցվող՝ աշխատողների կողմից կատարվող լրացուցիչ ծախսերի գումարի չափը սահմանել:
ՏԵՂԵԿԱՆՔ
«ԴԱՇՏԱՅԻՆ ՊԱՅՄԱՆՆԵՐՈՒՄ ԿԱՄ ՏԵՂԱՓՈԽՄԱՆ (ՏԵՂԱՇԱՐԺՄԱՆ) ԲՆՈՒՅԹ ԿՐՈՂ ԱՇԽԱՏԱՆՔՆԵՐՈՒՄ ԱՇԽԱՏՈՂՆԵՐԻ ԿՈՂՄԻՑ ԿԱՏԱՐՎՈՂ ԼՐԱՑՈՒՑԻՉ ԾԱԽՍԵՐԻ ԳՈՒՄԱՐԻ ՀԱՏՈՒՑՄԱՆ ՆՎԱԶԱԳՈՒՅՆ ՈՒ ԱՌԱՎԵԼԱԳՈՒՅՆ ՉԱՓՆ ՈՒ ՎՃԱՐՄԱՆ ԿԱՐԳԸ ՍԱՀՄԱՆԵԼՈՒ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 29-Ի N 2335-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒՆԻՍԻ 8-Ի N 711-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀՀ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Դաշտային պայմաններում կամ տեղափոխման (տեղաշարժման) բնույթ կրող աշխատանքներում աշխատողների կողմից կատարվող լրացուցիչ ծախսերի գումարի հատուցման նվազագույն ու առավելագույն չափն ու վճարման կարգը սահմանելու և Հայաստանի Հանրապետության կառավարության 2005 թվականի դեկտեմբերի 29-ի N 2335-Ն որոշման մեջ լրացում կատարելու և Հայաստանի Հանրապետության կառավարության 2017 թվականի հունիսի 8-ի N 711-Ն որոշման մեջ լրացում և փոփոխություն կատարելու մասին» Կառավարության որոշման ընդունմամբ` ՀՀ պետական բյուջեից լրացուցիչ միջոցներ չեն պահանջվի:
ՏԵՂԵԿԱՆՔ

«ԴԱՇՏԱՅԻՆ ՊԱՅՄԱՆՆԵՐՈՒՄ ԿԱՄ ՏԵՂԱՓՈԽՄԱՆ (ՏԵՂԱՇԱՐԺՄԱՆ) ԲՆՈՒՅԹ ԿՐՈՂ ԱՇԽԱՏԱՆՔՆԵՐՈՒՄ ԱՇԽԱՏՈՂՆԵՐԻ ԿՈՂՄԻՑ ԿԱՏԱՐՎՈՂ ԼՐԱՑՈՒՑԻՉ ԾԱԽՍԵՐԻ ԳՈՒՄԱՐԻ ՀԱՏՈՒՑՄԱՆ ՆՎԱԶԱԳՈՒՅՆ ՈՒ ԱՌԱՎԵԼԱԳՈՒՅՆ ՉԱՓՆ ՈՒ ՎՃԱՐՄԱՆ ԿԱՐԳԸ ՍԱՀՄԱՆԵԼՈՒ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 29-Ի N 2335-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒՆԻՍԻ 8-Ի N 711-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Դաշտային պայմաններում կամ տեղափոխման (տեղաշարժման) բնույթ կրող աշխատանքներում աշխատողների կողմից կատարվող լրացուցիչ ծախսերի գումարի հատուցման նվազագույն ու առավելագույն չափն ու վճարման կարգը սահմանելու և Հայաստանի Հանրապետության կառավարության 2005 թվականի դեկտեմբերի 29-ի N 2335-Ն որոշման մեջ լրացում կատարելու և Հայաստանի Հանրապետության կառավարության 2017 թվականի հունիսի 8-ի N 711-Ն որոշման մեջ լրացում և փոփոխություն կատարելու մասին» Կառավարության որոշման ընդունմամբ այլ իրավական ակտերում փոփոխություններ կատարելու անհրաժեշտություն չկա:
ԱՄՓՈՓԱԹԵՐԹ
«ԴԱՇՏԱՅԻՆ ՊԱՅՄԱՆՆԵՐՈՒՄ ԿԱՄ ՏԵՂԱՓՈԽՄԱՆ (ՏԵՂԱՇԱՐԺՄԱՆ) ԲՆՈՒՅԹ ԿՐՈՂ ԱՇԽԱՏԱՆՔՆԵՐՈՒՄ ԱՇԽԱՏՈՂՆԵՐԻ ԿՈՂՄԻՑ ԿԱՏԱՐՎՈՂ ԼՐԱՑՈՒՑԻՉ ԾԱԽՍԵՐԻ ԳՈՒՄԱՐԻ ՀԱՏՈՒՑՄԱՆ ՆՎԱԶԱԳՈՒՅՆ ՈՒ ԱՌԱՎԵԼԱԳՈՒՅՆ ՉԱՓՆ ՈՒ ՎՃԱՐՄԱՆ ԿԱՐԳԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 29-Ի N 2335-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒՆԻՍԻ 8-Ի N 711-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՖԻՆԱՆՍՆԵՐԻ, ՏՆՏԵՍԱԿԱՆ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ ՆԱԽԱՐԱՐՈՒԹՅՈՒՆՆԵՐԻ, ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻ, ՀԱՅԱՍՏԱՆԻ ԱՐԴՅՈՒՆԱԲԵՐՈՂՆԵՐԻ ԵՎ ԳՈՐԾԱՐԱՐՆԵՐԻ ՄԻՈՒԹՅԱՆ, ՀԱՅԱՍՏԱՆԻ ԳՈՐԾԱՏՈՒՆԵՐԻ ՀԱՆՐԱՊԵՏԱԿԱՆ ՄԻՈՒԹՅԱՆ, ԱՐՀՄԻՈՒԹՅՈՒՆՆԵՐԻ ԿՈՆՖԵԴԵՐԱՑԻԱՅԻ, ԱՌԵՎՏՐԱԱՐԴՅՈՒՆԱԲԵՐԱԿԱՆ ՊԱԼԱՏԻ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ ԵՎ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅԱՆ

	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացությունը
	Կատարված փոփոխությունը

	1.
	Հայաստանի գործատուների հանրապետական միություն 09.07.2018թ. N 88 գրություն
	Առաջարկություններ չկան:
	
	

	2.
	Հայաստանի արդյունաբերողների և  գործարարների միություն 09.07.2018թ. N 69 գրություն
	Առաջարկություններ և դիտողություններ չկան:
	
	

	3.
	Հայաստանի արհմիությունների կոնֆեդերացիա 09.07.2018թ. N 05-01/12 գրություն 
	Առաջարկություններ և դիտողություններ չկան:
	
	

	4.
	ՀՀ առևտրաարդյունաբերական պալատ 11.07.2018թ.

 N 01-01/190 գրություն
	1. Քանի որ, Նախագծի ընդունումը պայմանավորված է ՀՀ աշխատանքային օրենսգրքի 205-րդ հոդվածով, ուստի առաջարկում ենք 2017 թվականի հունիսի 8-ի N 711-Ն որոշման վերնագրում ևս կատարել փոփոխություն, այն է՝ «և» շաղկապը փոխարինել «կամ»-ով, այն պատճառաբանությամբ, որ «Նորմատիվ իրավական ակտերի մասին» ՀՀ օրենքի 16-րդ հոդվածի 1-ին մասով սահմանված է, որ նորմատիվ իրավական ակտում նորմի կիրառման համար թվարկված բոլոր պայմանների առկայությունը պարտադիր է, եթե իրավական ակտում՝ նշված նորմի կիրառումը պայմանավորված է միայն «և» կամ «ու» շաղկապով բաժանված պայմաններով, կամ…..:

Ավելին, նույն հոդվածի 2-րդ մասով սահմանված է, որ եթե նորմատիվ իրավական ակտում թվարկված բոլոր պայմանների առկայությունը պարտադիր է, ապա չի կարող կիրառվել «կամ» շաղկապը: Առաջարկությունը հիմնավորված է նաև նրանով, որ Նախագծի ողջ տեքստում, այս իմաստով կիրառված է ճիշտ իրավական տեխնիկա:

2. Նախագծի՝ հավելված 1-ի 6-րդ կետում բերված «մեկից ավելի երկրում (քաղաքում) գտնվել» եզրույթը լրացուցիչ պարզաբանման կարիք ունի՝ իմաստային առումով: Վիճահարույց է նաև այն հարցը՝ օրինակ, եթե աշխատողը աշխատանքային օրվա ընդամենը երկու ժամն է գտնվել ավելի բարձր օրապահիկի սահմանված երկրում կամ քաղաքում, ապա որքանո՞վ է արդարացված նման մոտեցումը:

3. Նախագծի՝ հավելված 1-ի 8-րդ կետով սահմանվում է, որ աշխատողին հետ կանչելու դեպքում, աշխատողի կողմից չաշխատած օրերի համար վճարված լրացուցիչ ծախսերի հատուցման գումարը չաշխատած օրերին համամասնորեն հետ է գանձվում հիմնական աշխատանքի վայր վերադառնալուց հետո 5 աշխատանքային օրվա ընթացքում: Հարց է առաջանում, թե ինչպե՞ս է հարցը կարգավորվում, եթե աշխատողի մոտ տվյալ պահին բացակայում է հետ գանձման ենթակա գումարը: Առաջարկում ենք, այն կարգավորել աշխատողի հետ՝ կամ աշխատավարձից կամ հավասարեցված այլ միջոցներից այն վերականգնելու մեխանիզմ ևս նախատեսելով: 
	Ընդունվել է ի գիտություն:

Չի ընդունվել:

Չի ընդունվել:


	Նախագիծը Ֆինանսների նախարարության առաջարկության հիման վրա շարադրվել է նոր խմբագրությամբ:

Նախագծով աշխատողի համար նախատեսվել է ավելի բարենպաստ պայման:

Հարցը կարգավորված է ՀՀ աշխատանքային օրենսգրքի 213-րդ հոդվածով, այն է՝ գործատուին ունեցած աշխատողի պարտքերը մարելու համար աշխատավարձից պահվում կամ գանձվում են գործուղման կամ աշխատանքի այլ վայր փոխադրվելու կամ առանձին գործողությունների կատարման համար աշխատողին տրված կանխավճարի չծախսված և ժամանակին չվերադարձված գումարը: 

	5.
	Պետական եկամուտների կոմիտե 12.07.2018թ. 

N 01/3-3/38992-18 գրություն
	1. 1. Նախագծի հավելված N 2-ի 1-ին կետը առաջարկում ենք լրացնել նոր ենթակետով, որով կամրագրվեն ՀՀ տարածքից դուրս (բացառությամբ Արցախի Հանրապետության) տեղափոխման (տեղաշարժման) աշխատանքների կատարման դեպքում յուրաքանչյուր օրացուցային օրվա համար տրամադրվող հատուցման գումարների վերջնահաշվարկի կատարման դրույթները, ինչպես դա նախատեսված է ՀՀ կառավարության 29.12.2005թ. N 2335-Ն որոշման հավելված N 1-ի 19-րդ կետում՝ հաշվի առնելով այն հանգամանքը, որ եթե աշխատողը մեկ օրվա ընթացքում գտնվելու է մեկից ավելի երկրում (քաղաքում), ապա համախառն եկամտից նվազեցումները կատարվելու են այն երկրի (քաղաքի) օրապահիկի չափով, որն ավելի բարձր է: 
2. 2.Հստակեցման նկատառումից ելնելով՝ առաջարկում ենք ՀՀ կառավարության 29.12.2005թ. N 2335-Ն որոշման հավելված N 1-ը լրացնել նոր կետով, որով կամրագրվի գործուղման մեկնելու օրվանից մինչև հիմնական աշխատանքի վայրը վերադառնալու բոլոր օրացուցային օրերի համար օրապահիկի վճարման դրույթ, ինչպես դա նախատեսված է նախագծի հավելված N 1-ի 5-րդ կետում:
	Ընդունվել է:

2. Չի ընդունվել:
	Նախագծում նախատեսվել է հետևյալ բովանդակությամբ դրույթ. 

ՀՀ տարածքից դուրս (բացառությամբ Արցախի Հանրապետության) տեղափոխման (տեղաշարժման) բնույթ կրող աշխատանքների կատարման դեպքում աշխատողներին տրվող հատուցման գումարի հաշվարկները կատարվում են տեղափոխման (տեղաշարժման) բնույթ կրող աշխատանքների մեկնելու մասին գործատուի ընդունած անհատական իրավական ակտն ընդունելու օրը, իսկ վերջնահաշվարկը՝ տեղափոխման (տեղաշարժման) բնույթ կրող աշխատանքներից  հիմնական աշխատանքի վայր վերադառնալուց հետո տասն աշխատանքային օրվա ընթացքում՝ Կառավարության 2005 թվականի դեկտեմբերի 29-ի N 2335-Ն որոշմամբ սահմանված կարգով: 
2. Կառավարության 2005 թվականի դեկտեմբերի 29-ի N 2335-Ն որոշման N 1 հավելվածի 7-րդ կետի 2-րդ պարբերության համաձայն՝ աշխատանքի հիմնական վայրից մինչև 30 կմ հեռավորությամբ այլ վայր մեկնելու դեպքում գործուղվող աշխատողին հատուցվում է միայն գործուղման ճանապարհածախսը:

	6.
	Տնտեսական զարգացման և ներդրումների նախարարություն 13.07.2018թ. 

N 01/17.4/5243-18 գրություն
	Առաջարկություններ և դիտողություններ չկան:
	
	

	7. 
	Ֆինանսների նախարարություն 16.07.2018թ. 

N 01/2-4/12799-18 գրություն
	ՀՀ կառավարության 2017 թվականի հունիսի 8-ի թիվ 711-Ն որոշմամբ հաստատվում են ՀՀ հարկային օրենսգրքի 111-րդ հոդվածի 2-րդ մասով նախատեսված՝ ռեզիդենտ շահու​թա​հարկ վճա​րողի և մշտական հաստատության միջո​ցով Հայաստանի Հան​րապետությունում գոր​​ծու​նեություն իրականացնող ոչ ռեզիդենտ շահու​թահարկ վճա​րողի հարկման բազան որո​​շելու նպա​տակով առանց փաստաթղթերով հիմնավորման համա​խառն եկամտից նվա​զեց​​վող օրա​պահիկի, ինչպես նաև դաշտային պայմաններում և տեղա​փոխման (տեղա​շարժ​ման) աշխա​տանքների կատարման դեպքում տրվող հատուցման գումար​ների թույլատրելի չափը:
ՀՀ կառավարության 2007 թվականի մայիսի 3-ի «Դաշ​տա​յին պայմաններում կամ տեղա​​փոխման (տեղաշարժման) բնույթ կրող աշխա​տանքներում աշխա​​տողների կողմից կատար​վող լրացուցիչ ծախսերի գումարի հատուցման նվազագույն և առավելագույն չափն ու վճարման կարգը սահմանելու և Հայաստանի Հանրապետության կառա​​վարության 1993 թվա​կանի օգոստոսի 10-ի թիվ 418 որոշումն ուժը կորցրած ճանա​չելու մասին» թիվ 542-Ն որո​շ​մամբ կարգավորվել են ՀՀ աշխատանքային օրենսգրքի 205-րդ հոդվածով սահ​ման​ված պահանջները, որն էլ ուժը կորցրած է ճանաչվել ՀՀ կառա​վա​րու​թյան 2018 թվականի հունի​սի 1-ի «Հայաստանի Հանրապետության կառա​​վարության մի շարք որոշումներ ուժը կորց​րած ճանաչելու մասին» թիվ 613-Ն որոշ​մամբ (ուժի մեջ է մտել 2018 թվականի հունիսի 23-ից): Նշյալ որոշումն ուժը կորցրած ճանաչվելուց հետո, ըստ էության, բաց են մնացել ՀՀ աշխատանքային օրենսգրքի 205-րդ հոդվածի կիրառությունն ապա​հովող կարգա​վո​րում​ները:
Հաշվի առնելով վերոնշյալը՝ հնարավոր տարընթերցումներից խուսափելու նպատա​կով, առաջարկում ենք քննարկել ՀՀ հարկային օրենսգրքի և ՀՀ աշխատանքային օրենս​գրքի կիրառությունն ապահովող հարաբերությունները Կառավարության տարբեր որոշում​նե​րով կարգավորելու նպատակահարմարության հարցը:
	Ընդունվել է:
	Նախագիծը շարադրվել է նոր խմբագրությամբ:

	8.
	Արդարադատության նախարարություն 25.07.2018թ. 

N 02/14/61352-18 գրություն
	Նախագիծը համապատասխանում է Հայաստանի Հանրապետության օրենսդրության պահանջներին:


	
	

	9.
	Նախագիծը տեղադրվել է www.e-draft. am կայքում՝ հանրային քննարկման նպատակով:
	Հաշվի առնելով, որ Աշխատանքային օրենսգրքի 205-րդ հոդվածի և 209-րդ հոդվածի 2-րդ մասի պահանջները մինչև 23.06.2018թ. կարգավորվում էր Կառավարության 03.05.2007թ. թիվ 542-Ն որոշմամբ, որով կարգավորված չէր ՀՀ տարածքից դուրս տեղափոխման բնույթի աշխատանքների հատուցման չափերը: Աշխատակիցներին այս տիպի աշխատանքների համար, համաձայն ՀՀ աշխատանքի և սոցիալական հարցերի նախարարության դիրքորոշման /գրություն ԱԳ/ԺՍ-2-3/12877-17, առ 08.12.2017թ./ հատուցվում էր ՀՀ Աշխատանքային օրենսգրքի 10-րդ հոդվածով սահմանված աշխատանքային իրավական նորմերի անալոգիայի կիրառման սկզբունքով՝ Կառավարության 29.12.2005թ. թիվ 2335-Ն որոշման N 2 հավելվածով: Կառավարության 03.05.2007թ. թիվ 542-Ն որոշումը ուժը կորցրած է ճանաչվել 23.06.2018թ. համաձայն` 01.06.2018թ. թիվ 613-Ն որոշմամբ: Այստեղից հետևում է, որ 23.06.2018թ. հետո, աշխատողին հատուցման չափ սահմանված չէ: Գործատուն մինչև այս նախագիծը հատուցել է ավելի մեծ գումարներ, իսկ համախառն եկամտից նվազեցման հնարավորություն տրված էր 12000 ՀՀ դրամի չափով, համաձայն 08.06.2017թ. թիվ 711-Ն որոշման: Առաջարկում եմ, նախագծում սահմանել անցումային դրույթներ կապված մինչև նախագծի ուժի մեջ մտնելը ծագած հարաբերությունների մասով: §Մինչև սույն որոշման ուժի մեջ մտնելը հարկ վճարողը կարող է համախառն եկամտից նվազեցնել աշխատակիցներին վճարված հատուցման գումարների չափով, բայց ոչ ավելի քան Կառավարության 29.12.2005թ. թիվ 2335-Ն որոշման N 2 հավելվածով սահմանված չափը:
	Ընդունվել է, Նախագծով նախատեսվել է դրույթ, որով կարգավորվել է, որ Նախագծի 1-ին կետը տարածվում է 2018 թվականի հունիսի 23-ից հետո ծագած հարաբերությունների վրա, իսկ ՀՀ տարածքից դուրս տեղափոխման (տեղաշարժման) աշխատանքներում աշխատողների կողմից կատարվող ծախսերի նվազեցման դրույթը տարածվում է 2018թ. հունվարի 1-ից հետո ծագած հարաբերությունների վրա:
	


ԱՄՓՈՓԱԹԵՐԹ N 2
«ԴԱՇՏԱՅԻՆ ՊԱՅՄԱՆՆԵՐՈՒՄ ԿԱՄ ՏԵՂԱՓՈԽՄԱՆ (ՏԵՂԱՇԱՐԺՄԱՆ) ԲՆՈՒՅԹ ԿՐՈՂ ԱՇԽԱՏԱՆՔՆԵՐՈՒՄ ԱՇԽԱՏՈՂՆԵՐԻ ԿՈՂՄԻՑ ԿԱՏԱՐՎՈՂ ԼՐԱՑՈՒՑԻՉ ԾԱԽՍԵՐԻ ԳՈՒՄԱՐԻ ՀԱՏՈՒՑՄԱՆ ՆՎԱԶԱԳՈՒՅՆ ՈՒ ԱՌԱՎԵԼԱԳՈՒՅՆ ՉԱՓՆ ՈՒ ՎՃԱՐՄԱՆ ԿԱՐԳԸ ՍԱՀՄԱՆԵԼՈՒ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 29-Ի N 2335-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒՆԻՍԻ 8-Ի N 711-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՀԱՎԵԼՎԱԾԻ 2-ՐԴ ԿԵՏԻ 1-ԻՆ ԵՆԹԱԿԵՏՈՒՄ ՆՇՎԱԾ ԱՇԽԱՏԱՆՔՆԵՐԻ ՏԵՍԱԿՆԵՐԻ ՑԱՆԿԻ ՎԵՐԱԲԵՐՅԱԼ ԱՌՈՂՋԱՊԱՀՈՒԹՅԱՆ, ԱՐՏԱԿԱՐԳ ԻՐԱՎԻՃԱԿՆԵՐԻ, ԲՆԱՊԱՀՊԱՆՈՒԹՅԱՆ, ԳՅՈՒՂԱՏՆՏԵՍՈՒԹՅԱՆ, ԷՆԵՐԳԵՏԻԿ ԵՆԹԱԿԱՌՈՒՑՎԱԾՔՆԵՐԻ ԵՎ ԲՆԱԿԱՆ ՊԱՇԱՐՆԵՐԻ, ԿՐԹՈՒԹՅԱՆ ԵՎ ԳԻՏՈՒԹՅԱՆ, ՄՇԱԿՈՒՅԹԻ, ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԶԱՐԳԱՑՄԱՆ,  ՏՆՏԵՍԱԿԱՆ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ, ՏՐԱՆՍՊՈՐՏԻ, ԿԱՊԻ ԵՎ ՏԵՂԵԿԱՏՎԱԿԱՆ ՏԵԽՆՈԼՈԳԻԱՆԵՐԻ ՆԱԽԱՐԱՐՈՒԹՅՈՒՆՆԵՐԻ, ՔԱՂԱՔԱՇԻՆՈՒԹՅԱՆ ԿՈՄԻՏԵԻ ԵՎ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ 
	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացությունը
	Կատարված փոփոխու

թյունը

	
	1
	2
	3
	4

	1. 
	Առողջապահության նախարարություն
01.11.2018թ. 

N ԱԹ/11.2/15924-18 գրություն 
	Առաջարկում ենք «Դաշտային պայմաններում կամ տեղափոխման (տեղաշարժման) բնույթ կրող աշխատանքներում աշխատողների կողմից կատարվող լրացուցիչ ծախսերի գումարի հատուցման նվազագույն ու առավելագույն չափն ու վճարման կարգը սահմանելու և Հայաստանի Հանրապետության կառավարության 2005 թվականի դեկտեմբերի 29-ի N 2335-Ն որոշման մեջ լրացում կատարելու և Հայաստանի Հանրապետության կառավարության 2017 թվականի հունիսի 8-ի N 711-Ն որոշման մեջ լրացում և փոփոխություն կատարելու մասին» Կառավարության որոշման նախագծի հավելվածի 2-րդ կետի 1-ին ենթակետում «հնագիտական» բառից հետո լրացնել «հիգիենիկ և», իսկ «համաճարակաբանական» բառից հետո լրացնել «կենդանամակաբուծաբանական և միջատաբանական,» բառերը:
	Ընդունվել է:
	Նախագծի հավելվածի 2-րդ կետի 1-ին ենթակետում «հնագիտական» բառից հետո լրացվել է «հիգիենիկ», իսկ «համաճարակաբանական» բառից հետո՝ «կենդանամակաբուծաբանական» և «միջատաբանական» բառերը:

	2. 
	Արտակարգ իրավիճակների նախարարություն
31.10.2018թ. 

N 1/06.1/13147-18 գրություն
	Առաջարկություններ և առարկություննե չկան:
	
	

	3. 
	Բնապահպանության նախարարություն
09.11.2018թ. 

N 1/06.1/12500-18 գրություն
	Առաջարկություններ և դիտողություններ չունի:
	
	

	4.
	Գյուղատնտեսության նախարարություն
01.11.2018թ. 

N ԳԳ/ԿԲ/8424-18 գրություն
	Առաջարկություններ և դիտողություններ չկան:
	
	

	5.
	Էներգետիկ ենթակառուցվածքների և բնական պաշարների նախարարություն
30.10.2018թ. 

N 01ԳԲ/13.2ՀովԲ/6372-18 
	Առաջարկություններ և դիտողություններ չկան:
	
	

	6.
	Կրթության և գիտության նախարարություն
02.11.2018թ. 

N 01/11/16638-18
	Առաջարկություններ և դիտողություններ չկան:
	
	

	7.
	Մշակույթի նախարարություն
01.11.2018թ. 

N 01/5.1/7839-18 գրություն
	Առաջարկություններ և դիտողություններ չկան
	
	

	8.
	Տարածքային կառավարման և զարգացման նախարարություն
01.11.2018թ. 

N 01/21/8674-18 գրություն
	Նախագծով սահմանվում են դաշտային պայմանններում կամ տեղափոխման (տեղաշարժման) բնույթ կրող աշխատանքներում աշխատողների կողմից կատարվող լրացուցիչ ծախսերի հատուցման (այսուհետ հատուցում) գումարի վճարման հետ կապված հարաբերությունները: Սույն նախագծի հավելվածի 2-րդ կետի 1-ին և 2-րդ ենթակետերով տրված են դաշտային պայմաններով կատարվող աշխատանքների և տեղափոխման (տեղաշարժման) բնույթի աշխատանքների տեսակները: 

Հարկ է նկատել, որ Կառավարության 2007 թվականի մայիսի 3-ի N 542-Ն որոշմամբ սահմանվել էին դաշտային պայմաններով կատարվող աշխատանքների և տեղափոխման (տեղաշարժման) բնույթի աշխատանքների հստակ տեսակները: Սակայն Նախագծով վերը շարադրված աշխատանքի տեսակների շրջանակները չեն ավելացել: Ինչպես գիտենք, մարդկային գործունեության ոլորտները ինտենսիվ և դինամիկ զարգացում են ապրում, ինչն էլ հանգեցնում է նոր աշխատատեսակների առաջացմանը, ուստի առաջարկում ենք.

1. Նախագծի հավելվածի 2-րդ կետի 1-ին ենթակետում «գիտական արշավները,» բառերից հետո լրացնել «ինչպես նաև այլ աշխատանքները,» բառերը:
2. Նախագծի հավելվածի 2-րդ կետի 2-րդ ենթակետում «սպասարկման այն աշխատանքները,» բառերը փոխարինել «սպասարկման աշխատանքները, ինչպես նաև այլ աշխատանքները» բառերով:

	1. Ընդունվել է:
2. Չի ընդունվել: Տեղափոխման (տեղաշարժման) բնույթի աշխատանքների շարքում թվարկվում են Հայաստանի Հանրապետության տարածքում և Հայաստանի Հանրապետության տարածքից դուրս` մշտապես ճանապարհին կատարվող ավտոմոբիլային, երկաթուղային տրանսպորտի սպասարկման այն աշխատանքները, որոնց տևողությունը գերազանցում է 12 ժամը, և փոխվում է այն օրացուցային օրը, որի ընթացքում հիմնական աշխատավայրից կատարվել է մեկնումը: Այսինքն, նշված 12 ժամը գերազանցելու և օրացուցային օրը փոխվելու պահանջը վերաբերում է միայն Հայաստանի Հանրապետության տարածքում և Հայաստանի Հանրապետության տարածքից դուրս` մշտապես ճանապարհին կատարվող ավտոմոբիլային, երկաթուղային տրանսպորտի սպասարկման աշխատանքներին: 
	1. Նախագծի հավելվածի 2-րդ կետի 1-ին ենթակետում լրացվել են «ինչպես նաև այլ աշխատանքները» բառերը:


	9.
	Տնտեսական զարգացման և ներդրումների նախարարություն
05.11.2018թ. 

N 01/09.4/9006-18


	Առարկություններ և առաջարկություններ չկան:
	
	

	10.
	Տրանսպորտի, կապի և տեղեկատվական տեխնոլոգիաների նախարարություն
02.11.2018թ. 

N 01/15.2/17651
	«Դաշտային պայմաններում կամ տեղափոխման (տեղաշարժման) բնույթ կրող աշխատանքներում աշխատողների կողմից կատարվող լրացուցիչ ծախսերի գումարի հատուցման նվազագույն ու առավելագույն չափն ու վճարման կարգը սահմանելու և Հայաստանի Հանրապետության կառավարության 2005 թվականի դեկտեմբերի 29-ի N 2335-Ն որոշման մեջ լրացում կատարելու և Հայաստանի Հանրապետության կառավարության 2017 թվականի հունիսի 8-ի N 711-Ն որոշման մեջ լրացում և փոփոխություն կատարելու մասին» Կառավարության որոշման նախագծի վերաբերյալ կարծիք ձևավորելու համար վերոհիշյալ գրությունն ուղարկվել է «Հարավկովկասյան երկաթուղիներ» ՓԲԸ-ին: Վերջինիս կողմից պատասխան ստանալուց հետո ՀՀ տրանսպորտի, կապի և տեղեկատվական տեխնոլոգիաների նախարարությունը կներկայացնի իր դիտողություններն ու առաջարկությունները վերանշյալ որոշման վերաբերյալ:
	Ընդունվել է ի գիտություն:
	

	11.
	Քաղաքաշինության պետական կոմիտե
02.11.2018թ. 

N 01/14.1/5503-18 գրություն 


	Առաջարկություն և դիտողություն չունի:
	
	

	12.
	Պետական եկամուտների կոմիտե

16.11.2018թ. 

N 01/3-3/71060-18 գրություն
	Առաջարկություններ չկան:
	
	


